
PENDEDAHAN DAN PENINGKATAN KUALITI PENGAJARAN STAF AKADEMIK SOE

UUM ONLINE: Sintok – Pusat Pengajian Pendidikan (SOE), Universiti Utara Malaysia (UUM) telah menganjurkan Bengkel Pra Pengkuliahan Sesi A261
bertempat di EDC. Bengkel tersebut diadakan bagi mempersiapkan barisan tenaga pengajar menghadapi semester baharu dengan lebih terarah dan
berkualiti tinggi. Dekan SOE, Prof. Madya Dr. Mohamad Khairi bin Haji Othman menekankan kepentingan penetapan standard akademik yang cemerlang
serta komitmen berterusan dalam melahirkan pendidik masa depan yang holistik.

Timbalan Dekan (Akademik dan Antarabangsa), Prof. Madya Dr. Irwan bin Mahazir juga menyentuh aspek hala tuju akademik dan berharap agar semua
tenaga pengajar akan memperolehi ilmu pengajaran terkini bagi melahirkan pelajar yang cemerlang.

Menariknya, bengkel kali ini turut menampilkan En. Mahamad Nabawi bin Mohammad Saad dari Pusat Pengajaran Pembelajaran Universiti (UTLC) yang
memberikan tunjuk ajar pembelajaran adunan (blended learning) melalui portal staf UUM, sejajar dengan keperluan pendigitalan pendidikan tinggi moden.

Bagi memastikan perancangan kurikulum berjalan lancar, Prof. Madya Dr. Mohd Isha Awang mengambil alih pentas menerusi taklimat khusus berkaitan
Perancangan Pengajaran dan Pentaksiran. Beliau menggariskan kepentingan merangka hasil pembelajaran yang jelas serta kaedah pentaksiran yang adil
dan telus bagi mengukur kefahaman pelajar secara optimum.

Aspek pengurusan penilaian turut diberikan penekanan menerusi taklimat berkaitan Peperiksaan yang disampaikan oleh Dr. Kalai Selvan a/l Arumugham,
yang mengupas prosedur standard operasi (SOP) peperiksaan akhir serta panduan pematuhan peraturan universiti.

Sesi taklimat kemudiannya melabuhkan tirai dengan slot berkaitan Penambahbaikan Kualiti Berterusan (CQI) oleh Dr. S Maartandan a/l Suppiah, yang
membincangkan strategi analisis data pencapaian pelajar bagi memastikan kualiti program pengajian sentiasa berada pada tahap terbaik.

Bengkel ini juga memberi pendedahan kepada dua orang pensyarah SOE yang baru melapor diri iaitu Dr. Mohd Muhaimi bin Abdul Rahman dan Dr. Wan
Shariza binti W. Zainal Abidin. Bengkel ini diharap dapat memantapkan kesiapsiagaan seluruh warga akademik SOE dalam menyampaikan ilmu yang
berkesan serta mengekalkan kecemerlangan Universiti sepanjang Sesi A261 berlangsung.



ZMS/JKK/2026

Universiti Utara Malaysia Official Website http://www.uum.edu.my

Disclaimer: This e-mail (including any attachments) may contain confidential information. If you are not the intended recipient, you are hereby notified that any review,
distribution, printing, copying or use of this e-mail is strictly prohibited. If you have received this e-mail in error, please notify the sender or Universiti Utara Malaysia (UUM)
immediately and delete the original message. Opinions, conclusions and other information in this e-mail that do not relate to the official business of UUM and/or its group of
companies shall be understood as neither given nor endorsed by UUM and UUM accepts no responsibility for the same. All liability arising from or in connection with
computer viruses and/or corrupted e-mails is excluded to the fullest extent permitted by law.

http://www.uum.edu.my/

